
Meeqqanik pinerliisimannginnermut uppernarsaatinik piumasaqaateqartussaatitaaneq 

pillugu Inatsisartut inatsisaata allanngortinnera pillugu Inatsisartut inatsisaat 

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq) 

 

 

Akissuteqaat 

(Ilinniartitaanermut, Kultureqarnermut, Timersornermut Ilageeqarnermullu Naalakkersuisoq) 

 

 

Aappassaaneerinninneq 
 

Naalakkersuisut sinnerlugit matumuuna Inatsisinut ataatsimiititaliaq Ataatsimiititaliap 

isumaliutissiissummik sulilluarsimaneranik qutsavigaara. 

 

Siunnersuut ataatsimiititaliap tamarmi isumaqatigiittup akuerisassanngorlugu 

innersuussutigisimammassuk Naalakkersuisut nuannaarutigaarput.  

 

Ataatsimiititaliap Naalakkersuisut kaammattorpaattaaq Kalaallit Nunaanni Timersoqatigiit 

Kattuffiannik meeqqanik pinerliisimannginnermik uppersaatinik timersornermik 

peqatigiiffiinit  piniartoqartillugu unammilligassat pillugit qanimut oqaloqateqaqqullugu, 

unammisoqartillugulu imaluunniit  aaqqissuussani assingusuni aalajangersimasunik 

ersarissunillu malittarissassaqarnissaa innarliineq pinaveersaartinneqarniassammat.  

 

Naalakkersuisut kaammattuut tusaatissatut tiguaat Kalaallit Nunaanni Timersoqatigiiffiit 

Kattuffiallu pineqartut pillugit suliaqarnermut oqaloqatigiinnikkut ilanngukkumaarlugu. 

 

Taama naatsumik oqaaseqaateqarlunga Naalakkersuisut siunnersuut 

pingajussaaniigassanngorlugu akuerisassanngortillugu innersuussutigaat. 

 

 

 

 

 


